
.1 KAWRIN
(The First Epistle of Paul to the

Corinthians)

Lawk karouknae . . .
1 Kai Pawl, Cathut ngainae lahoi Jisuh Khrih e

guncei lah kaawm e hoi ka nawngha Sosthenes
ni, 2 maimae Bawipa Jisuh Khrih min ka kaw
e kho tangkuem kaawm e taminaw hoi, tami
kathoung lah kaw lah kaawm e Kawrin kho
e Khrih Jisuh thung thoungsak lah kaawm e,
Cathut e kawhmoun ca na patawn awh. Bawipa
teh ama ka kaw e naw puenghoi kaimae Bawipa

lah ao.
3Maimae Pa Cathut hoi Bawipa Jisuh Khrih koe

e lungmanae hoi lungmawngnae teh nangmouh
koe awm lawiseh.

A lungmanae dawk pholennae

4 Khrih Jisuh lahoi na poe e Cathut e lung-
manae dawkvah, nangmouh hanelah ka Cathut
koe lunghawilawk pou ka dei. > Nangmanaw
teh hote Khrih lahoi lawk dei thainae, panue
thainae, bangpueng dawk na bawi awh toe.
6 Khrih hoi kdkuen e lawkpanuesaknae teh nang-
mouh dawk a cak toe. 7 Hatdawkvah, nangmouh
teh Bawipa Jisuh Khrih bout a kamnuenae ngai-
hawi laihoi ring awh navah, poehno roeroe na
toum a mahoeh. 8 Maimae Bawipa Jisuh Khrih
e hnin dawk nangmouh teh apinihai tounhoehe
lah o nahan, Bawipa ni nangmouh teh apout

totouh na caksak han. 9 Ama e Capa, Jisuh Khrih
e huikonae thungvah, nangmouh na ka kaw e
Cathut teh yuemkamcu lah ao.

kakapeknae

10 Hmaunawnghanaw Bawipa Jisuh Khrih
min lahoi pahrennae kahei. Lungthin sue-
talah awm awh. K& kapeknae tawn awh

hanh. Pouknae buet touh dawk kiracui awh.
11 Hmaunawnghanaw Khaloe imthung ni, pou a

kataran awh a ti. 12 Nangmouh ni kai teh Pawl
e vaica doeh, kai teh Apollos e vaica doeh, kai
teh Piter e vaica doeh, Kai teh Khrih e vaica
doeh na ti awh. 13 Khrih teh a kakapek na
maw. Pawl na ou nangmouh han thingpalam
dawk ka dout. Nahoeh pawiteh Pawl e min
dawk na ou baptisma na coe awh. 14 Crispus
hoi Gaius hloilah apihai baptisma ka poe hoeh
dawk Cathut koe ka lunghawi. 15 Hatdawkvah
kai Pawl e min dawk baptisma ka coe e apihai
awmhoeh. 16 Stiven imthung baptisma ka poe,
alouknaw baptisma ka poe vaimoe ka panuek
hoeh. 17Baptisma poe hanlah Khrih ni na patoun
hoeh. Kamthang kahawi padpho hane doeh na
patoun. Tami lungang thoumnae dawk nahoeh,
telah pawiteh Khrih thingpalam hnosakthainae
ayawmyin han doeh.

Cathut e bahu
18 Bangkongtetpawiteh, thingpalam kamthang

kahawi heh kahmat naw hanelah teh pathunae
lah doeh ao, rungngang lah kaawm e maimouh
hane teh Cathut e bahu doeh. 19 Cakathoung ni,
a lungkaangnaw e thoumnae ka raphoe pouh

han. Pouknae ka rasang naw e pouknae hai
ka pahnawt pouh han. 20 A lungkaangnaw teh
nane ao. Cakathutkungnaw teh néne ao. Laidei
kathoumnaw te ndne ao. Talaivan lungangnae
teh Cathut ni pathunae lah a coung sak toung na-
hoehmaw. 21 Talaivan lungangnae lahoi Cathut
a panue thai awh hoeh dawkvah, Cathut ni
papho e pathunae lawk lahoi ka yuem e naw
rungngang hane a ngainae ao. 22 Judahnaw

ni mitnoutnae naw a hei awh. Griknaw ni
lungangnae lahoi a tawng awh. 23 Maimouh

teh thingpalam dawk pathout lah kaawm e
Khrih e kamthang papho awh. Hete kamthang
kahawi teh Judahnaw kamthuinae lah ao teh,
Jentelnaw hanlah pathunae lah ao. 24 Hatei,
Judah thoseh, Griknaw thoseh, Cathut ni a kaw e
taminaw hanelah, Khrih teh Cathut e bahu hoi
lungangnae lah ao. 25 Cathut e pathunae teh
taminaw lungangnae hlak a lunganghnawn rah.
Cathut thayounnae teh, taminaw thasainae hlak
a thasaihnawn.

Cathut dawk kdoupnae

26 Nangmouh na kawnae pouk a haw. A kaw
e thung dawk ka thoumthai kapap awm hoeh.
Athakaawme kapap awm hoeh. Ka talue e kapap
awm hoeh. 27 Cathut ni ka thoumthai naw kaya
sak nahan talaivan koe lah ka pathu naw a rawi.
Athakaawme taminaw kaya sak nahan, talai koe
lah tha kayoun naw a rawi. 28 Ka tangreng naw
kaya sak nahan, talaivan koe lah ka roedeng
e, khet kamcu hoeh e, bang ka cungkeihoehe

naw_Cathut ni a rawi. 29 Hatdawkvah Cathut
hmalah apihai kdoup thai hoeh. 30 Nangmouh

teh Cathut pawlawk dawk Khrih Jisuh thung na

0 awh. Khrih teh maimouh hanlah Cathut koehoi
ka tho e maimae lungangnae, thoungnae, lannae

hoi ratangnae lah o. 31 Hatdawkvah Cakathoung
ni a dei patetlah ka kdoup e tami teh Bawipa
dawk ma kdoup naseh.

2

Pawl ni papho e lawk
1 Ka hmaunawnghanaw, nangmouh koe
Cathut e lawkpanuesaknae kadung kakaw papho

han ka tho nah kathoumthainaw ni a hno awh
e lawk ka hno a hoeh. 2 Bangkongtetpawiteh,

thingpalam dawk kadout e, Jisuh Khrih hoi
thingpalam kong laipalah teh, banghai panue
sak hane na ngaikhai awh hoeh. 3 Nangmouh
hoi rei ka o nah, ka thayoun teh lungpuen taki
hoi doeh ka o. 4 Ka lawk dei e hoi lawk ka papho
e hai tami thoumthainae hoi nahoeh, Muitha
hnotithainae bahu lahoi doeh. 5 Nangmae na
yuemnae teh taminaw e lungangnae dawk awm
laipalah Cathut e bahu dawk o nahane doeh.

Muitha lungangnae

6 Hatei, a lungkahanaw koe lungangnae lawk
ka dei. Hottelah ka ti navah talai lungangnae
nahoeh. Kahmat hane talai ka ukkungnaw e
lungangnae nahoeh. 7 Het talai ao hoehnahlan,
maimae bawilennae lah ao nahan, Cathut ni a
sak tangcoung e lungangnae hrolawk, Cathut e
lungangnae doeh kaimouh ni ka papho awh.
8 Hote lungangnae hah talai ukkungnaw buet
touh ni boehai panuek awh hoeh. Panuek awh

pawiteh ka Bawilen poung e Bawipa thingpalam
dawk thet a mahoeh ei. 9 Cakathoung dawk
thut e patetlah, mit ni a hmu boihoeh, hna hoi
thai boihoeh e, lung ni hai a pouk boihoeh e
hah Cathut ni a lungpataw e naw hanlah sut a
rakueng pouh toe.

10 Cathut ni maimouh koe hote hno hah Muitha
lahoi a papho toe. Muitha ni hro e hnonaw koe-
hoi hnocawngca pueng pheng a paphue. 11 Tami
hoi kdkuen e naw hah, tami thungvah kaawm
e muitha laipalah apinimouh a panue han. Hot
patetvanlah Cathut hoi kdkuen e hnonaw hah,
Cathut e Muitha hloilah apinihai panuek thai

hoeh. 12Maimoubh teh talaivan e muitha coe awh
hoeh. Cathut ni ayawmlah na poe e hno panue

thai nahan Cathut koehoi e Muitha doeh coe awh.
13 Cathut ni na poe e naw ka papho awh navah,

tami lungangnae ni cangkhai e lahoi nahoeh.
Kathoung Muitha ni na cangkhai e lawk lahoi
doeh ka papho awh. 14 Muitha ka tawn hoeh e

ni teh Cathut e Muitha koehoi ka tho e hnonaw
panuek thai hoeh. Ahni hane lateh hot naw

hah pathunae lah ao. Muitha koelae hno lah ao
dawkvah kapekkaboe thai hoeh. 15 Muitha tami
ni teh hote hnonaw pueng a kapek teh panue
thai. Hateiteh hote tami teh apinihai panuek
thai hoeh. 16 Apimaw Cathut lung pouknae ka
panuek ni teh Cathut hah ka cangkhai han vaw.
Maimouh teh Khrih e lungthin tawn awh.

3

Cuehoehnae

1 Hmaunawnghanaw, muitha taminaw koe
ka dei e patetlah nangmouh koe ka dei hoeh.
Camonaw koe dei pouh e patetlah doeh ka

dei. 2 Atu sittouh bu kate na ca thai hoeh rah
dawk kai ni na paca awh hoeh. Sanutui doeh

na panei awh rah. Atu sittouh bu kate na
cat thai awh hoeh rah. 3 Bangkongtetpawiteh
nangmouh teh, takthai tami lah doeh na o awh
rah. Nangmouh koe utsinnae hoi kdounnae a
onae teh, nangmouh teh takthai hoi na o awh
teh, tami rumram patetlah na hring awh dawk
doeh. 4 Buet touh ni kai Pawl e avai ca, buet
touh ni Apollos e avai ca, lengkaleng na tet awh
pawiteh nangmouh teh takthai tami lah na o a
rah.

Cathut e a sannaw _
5 Pawl heh apimaw. Apollos teh api na maw.

Nangmouh na yuem thai awh nahan, Bawipa ni
thaw a poe e san reira doeh. 6 Kai ni ka ung,
Apollos ni tui a bu. A kung ka paw sak hoi ka
roungsakkung teh Cathut doeh. 7 Kapatuekung
hoi tui kabukung hnotithainae tawn hoeh.
Cathut ni doeh a paw sak. 8 Kapatuekung hoi
tui kabukung teh buet touh doeh. A tawk
roi e patetlah tawkphu reirei a coe roi han.
9 Bangkongtetpawiteh, kaimouh teh Cathut e
thaw reirei ka tawk e lah ka o awh. Nangmouh
teh Cathut e takha, Cathut e im lah na o awh.
10 Cathut e a lungmanae ka coe e, im kasakkung
patetlah kai ni adu ka ung. Alouke tami ni hote
adu dawk im patuen a sak. Hatei im kasakkung
ni bangtelae im maw ka sak tie hah kdhruetcuet
naseh. 11 Bangkongtetpawiteh, Jisuh Khrih tie

adu ung hnukkhu teh apinihai alouke adu ung
thai mahoeh toe. 12 Apihai hote adu e van, sui,
ngun, talung phu kaawm, thing, caphon, padi
naw hoi im patuen sak pawiteh, 13 hote a sak e

teh kamnuek han doeh. A kamnue nahane teh
hmai hoi a kamnue han. Tami tangkuem ni a

sak e im teh bangtelamaw a sak tie hmai ni a
tanouk pouh han. 14 Hote adu van patuen ka sak
e ahnie thaw teh kangning pawiteh tawkphu a
hmu han. 15 Hatei im a sak e kang pawiteh, a
sung han. Ama ngoun teh hmaikak thung hoi ka
hlout e patetlah rungngang lah ao han.

Cathut e bawkim
16 Nangmouh teh Cathut e bawkim lah na o

awh. Cathut e Muitha nangmouh thung ao tie
na panuek awh hoeh maw. 17 Apinihai Cathut
e bawkim raphoe pawiteh, Cathut ni ahni hai
a raphoe van han. Bangkongtetpawiteh, Cathut
e bawkim teh a thoung. Hote bawkim teh
nangmanaw doeh.

Talai lungangnae teh pathunae

18 Api nang hai namahoima kAdum awh hanh.
Nangmouh thung dawk kai teh a lungkaang
e tami doeh tetpawiteh, tami lungkaang lah
ao nahan, tamipathu lah awm na ei seh.
19 Bangkongtetpawiteh, talaivan lungangnae teh
Cathut hmalah teh pathunae la doeh ao. Cathut
ni a lungkaangnaw hah amamae pathunae lahoi
a man telah Cakathoung dawk thut e lah ao.
20 Hahoi, tami lungkaangnaw e pouknae teh
ahrawnghrang doeh tie Bawipa ni ka panue telah
bout a dei. 21 Hatdawkvah, tami dawk kaoup

han awmhoeh. Hno pueng teh nangmae doeh.
22 pawl hai, Apollos hai, Cephas hai, talaivan hai,
hringnae hai, duenae hai, atu e a tue hai, hmalae
a tue hai, hnocawngca pueng teh nangmouh
hane doeh. 23 Nangmouh hai Khrih ni na tawn
awh, Khrih hai Cathut ni a tawn.

4

Lawkkam kacakpounge hnokuemkung

1 Hatdawkvah ayad ni maimanaw teh Khrih
e san hoi Cathut e hrolawk hno ka kuemkung
lah na pouk awh naseh. 2 Hno kuemkung
teh yuemkamcu telah aya ni panue e tami
han. 3 Nangmouh hoi alouknaw ni hai kai hah
lawkkam na cak hoeh telah lawk na ceng awh
e heh hno kathoenge doeh. Kai teh kamahoima
hai lawk ka ceng hoeh. 4 Ka pouknae a thoung.
Hatei, hottelah ka o dawkvah kai teh tamikalan
telah khoe e lah kaawm hoeh. Kai lawkcengkung
teh Bawipa doeh. 5 Hatdawkvah, atueng a pha
hoehnahlan, apihai lawkceng awh hanh. Bawipa
a tho totouh ring awh. Ahni ni hmonae koe hro e
pueng angnae dawk a kamnue sak vaiteh, tami e
pouknae puenghai a kamnue sak han. Hattoteh
tami pueng ni Cathut koehoi oupnae a coe awh
han.

Gunceinaw kdrahnoumnae
6 Hmaunawnghanaw, Cakathoung dawk thut

lah kaawm e tapuet laihoi ayanaw bari kawi na-

hoeh tie lawk hah kaimouh roi koehoi kamtu thai
awh nahan, buet touh ni buet touh e lathueng na

k&oup awh hoeh nahan, kai hoi Apollos bangnue

lahoi hete hnonaw hah nangmouh hanelah ka
papho. 7 Apini maw nangmouh na talue sak
awh. Na kamtu e laipalah ahmaloe hoi na
thung kaawm e hno ao maw. Na kamtu e
lah awm pawiteh na kamtu hoeh e patetlah
bangkongmaw na kadoup vaw. 8 Na kuep awh
toe. Na bawi awh toe. Kaimouh laipalah na
uk awh toe. Kaimouh hah nangmouh hoi rei
uk thai nahanelah na uk awh katang pawiteh
ahawi. 9 Kai niteh, thei hane naw patetlah Cathut
ni kaimouh gunceinaw a hnukteng koe lah na
ta awh toe telah ka pouk. Bangkongtetpaw-
iteh, kalvantaminaw hmalah, hoi talai taminaw
hmalah, talaivan abuemlah ni khet han kawi

lah ka o awh. 10 Kaimouh teh Khrih hanelah
tamipathu lah ka o awh. Hatei nangmouh teh

Khrih dawk na lungang awh. Kaimouh teh ka
thayoun awh. Hatei nangmanaw teh na thao
awh. Nangmouh teh bari kaawm e lah na o awh.
Hatei kaimouh teh hnephnap e lah ka o awh.
11 Kaimouh teh atu raw vonhlamrinci hoi, caici
lah o hoi, rektap e lah ka o awh teh, im laipalah,
12mae kut hoi thaw ka tawk awh. Na pathoe awh
navah yawhawinae lah ka pouk awh. Rektapnae
kdhmo navah ka panguep awh. 13 Na dudam
awh torei teh, lungpatawnae kamnue sak pouh
awh. Atu sittouh tami pueng ni na takhoe awh,
talaivan e songnawng patetlah na pouk awh.

Na pa buet touh lah kaawm e Pawl

14 Nangmouh kaya sak nahanlah ka ngai dawk
hete ca ka thut e nahoeh. Ka pahren e ka canaw
patetlah na kdhruetcuet awh nahanlah hete ca

na thut pouh e doeh. 15 Bangkongtetpawiteh
nangmouh dawk Khrih kong na ka cangkhai e
thong hra touh kaawm nakunghai, na pa moipap
hoeh. Khrih Jisuh dawkvah kamthang kahawi
lahoi na khe awh. 16 Hatdawkvah, kaie nuen na

out awh nahanlah na hroecoe awh. 17 Hot kecu
dawkvah, Bawipa dawk yuemkamcu e ka pahren

e ka capa Timote nangmouh koe ka patoun. Ahni
ni kho tangkuem e kawhmoun pueng koe kai ni
ka cangkhai e patetlah Khrih Jisuh dawk kai ni ka
dawn e lamthung hah nangmouh bout na panue

sak awh han doeh. _
18 Kai nangmouh koe tho mahoeh telah tami

tangawn ni a pouk awh teh, a kdoup awh.
19 Bawipa ni a ngainae awm pawiteh karanglah
ka tho han. Hat toteh, ahnimouh k&oupnae
dawk laipalah, ahnimae bahu hah ka panue han
doeh. 20 Bangkongtetpawiteh, Cathut uknaeram
teh lawk dawk kaawm e nahoeh, bahu dawk
doeh ao. 21 Bangmaw na ngaihnawn awh,
bongpai hoi na ou ka tho han, lungpatawnae,
lungdolungnemnae hoi na ou ka tho han.

S

Kawhmoun thung pdalei thainae

1 Nangmouh koe, a na pa e yu a yonkhai ti
e, kayuemhoehnaw koehai kaawm boihoeh e
napui tongpa kamsoum hoeh e yonnae ao tie ka
thai. 2 Nangmouh ni lungmathoe lahoi, hottelah
kaawm e tami pdlei hane hlak na kdoupkhai
awh. 3 Kai teh nangmouh koe takthai lahoi
kaawm hoeh ei, muitha lahoi teh nangmouh
koe ka o dawkvah, hote hmuen koe kaawm e

patetlah hote lai hah ka tdtueng toe. 4 Bawipa
Jisuh Khrih min lahoi nangmouh cungtalah na
kamkhueng awh navah, kaie muitha hai maimae
Bawipa Jisuh Khrih e bahu lahoi nangmouh hoi
rei ao van. > Ahnie muitha teh Bawipa e hnin
dawk rungngang lah ao nahan, a takbuem teh

rawknae koe a pha nahanlah setan kut dawk ka
poe toe.

6 Nangmouh na kdoupnae teh hawihoeh. Ton
titca ni tahawn abuemlah a po sak tie na panuek
awh hoeh maw. 7 Tonphuenhoehe vaiyei lah
na o awh e patetlah ton karuem teh tdkhawng
awh, Bangtelah tetpawiteh, ceitakhai pawi nah
thueng hane tuca tie Khrih hateh, maimouh han
thueng e lah ao toe. 8 Hatdawkvah karuem
e ton lah kaawm e hawihoehnae, hmuhmanae
naw hoi tho laipalah, tonphuenhoehe lah kaawm
e thoungnae lawkkatang lahoi ceitakhai pawito
awh sei .

Kawhmoun nuen

9 Nangmouh teh kamsoumhoehe napui tongpa
yonnae ka sak e naw hoi k&huiko hoeh
nahanelah ca ka thut teh na patawn awh.
10 Kamsoumhoehe napui tongpa yonnae hoi
hounlounnae, tami ca ngainae, meikaphawk ka

bawk e talaivan hoi khoeroe na ka huiko mahoeh
ka ti ngainae nahoeh. Telah pawiteh hete talai

na ceitakhai hane la doeh awm ti. 11 Nangmouh
koe ca ka thut ngainae teh, hmaunawngha
lah ka o ati ei, kamsoumhoehe napui tongpa
yonnae ka sak e, ka hounloun e, meikaphawk
ka bawk e, tami ka pathoe e, yamuhri lah
kaawm e, tami ka cat ngai e naw hoi kdhuiko

awh hanh, bu hai cungtalah cat awh hanh tie
hah doeh. 12 Bangkongtetpawiteh kawhmoun
alawilah kaawmnaw lawkceng hanelah kai hoi
bangmaw a kiseng. Athung e taminaw hah
nangmouh ni lawk na ceng awh mahoeh maw.

13 Alawilah kaawm e naw teh Cathut ni lawk a
ceng han. Hote tamikathout hah alawilah palei

awh.

6

Kayuem reira e lumlai

1 Nangmouh dawk buet touh ni alouke tami
buetbuet touh hoi lumlai awm pawiteh, tami
kathoungnaw hmalah na dei laipalah, Cathut
ka panuek hoeh e talai bawinaw koe lawk na
kacengsak awh bo vaw. 2 Tami kathoungnaw ni
talaivan lawkceng han tie na panuek awh hoeh
maw. Talai lawkceng hanelah na awm awh paw-
iteh kathoengpounge hno dawk hai lawkceng a
mahoeh na ou. 3 Kalvantaminaw lawkceng a
han tie na panuek awh hoeh maw. Hatdawkvah
talai hno dawk lawkceng hanelah kamcu hoeh
na maw. 4 Hatdawkvah nangmouh teh talai e
lai dei hane awm pawiteh kawhmoun thungvah
bari kaawm hoeh e taminaw hah lawkcengkung
lah rawi awh. 5 Na kaya awh nahane lah het
heh ka dei. Nangmouh thung dawk hmau-
nawngha rahak lai ka dei thai kawi buet touh
boehai awmhoeh maw. ¢ Atuteh, hmaunawngha
reira na katoe awh dueng laipalah, hote hah,
kayuemhoehnaw e hmalah na kadtoe awh.

7 Hottelah buet touh hoi buet touh na katoe
awh e teh na sungnae doeh toe. Bangkong

toe laipalah, rektapnae maha na khang awh
hoeh. Dumyennae maha bangkong na khang
a hoeh. 8 Nangmouh ni ayd na dumyen awh,

kamsoumhoehe hno na sak awh. Na hmau-
nawnghanaw, koehai telah na sak awh. 9 Tami

kalan hoeh naw ni Cathut uknaeram coe thai
mahoeh tie na panuek awh hoeh maw. Alouklah

pouk awh hanh. Kamsoumhoehe napui tongpa
yonnae, meikaphawk ka bawk e naw, aya yu ka
yonkhai e naw, tongpa reira napui reira yonnae
ka sak e naw, 10 kaparawtnaw, ka hounloun e
naw, yamuhri lah kaawm e naw, tami ka pathoe
e naw, tami ka catnet ngai e naw teh Cathut

uknaeram coe thai mahoeh. 11 Hottelah doeh
nangmouh thung dawk e tami tangawn teh na o

awh. Hatei maimouh teh Cathut e Muitha dawk,
hahoi Bawipa Jisuh Khrih min dawk pasu e lah
o awh teh na lan toe telah na khoe awh toe.

Takthai lahoi Cathut bawilen kamnue saknae

12 Hnopueng sak thainae k& ka tawn ei, hnop-
ueng teh hawinae koung awmhoeh. Hno pueng
ka ti thai, hatei bang hnopai e san lahai kaawm
hoeh. 13 Rawca heh vonpui hanlah ao teh,
vonpui hai rawca hanelah ao. Hatei ahnimouh
roi teh Cathut ni reirei a raphoe han. Tak
teh kamsoumhoehe napui tongpa yonnae sak
nahane nahoeh. Bawipa hane doeh. Bawipa

hai tak hane doeh. 14 Cathut ni amae bahu
lahoi Bawipa teh a thaw sak toe. Hot patetlah

maimouh hai amae bahu lahoi na thaw sak
van han. 15 Nangmae takthai teh Khrih e a

puengcang lah o awh tie na panuek awh hoeh
maw. Hat pawiteh Khrih e a puengcang hah

la vaiteh kdyawt e puengcang lah o sak awh

han na maw. Khoeroe awm sak awh mahoeh.
16 Kayawt e hoi cungtalah kaawm e teh kayawt

e hoi tak buet touh lah ao tie na panuek awh

hoeh maw. Kahni touh roi teh buet touh lah ao
han tie patetlah doeh. 17 Hatdawkvah Khrih hoi

kédkuen e teh Muitha dawk tak buet touh lah ao
roi.

18 Kamsoumhoehe napui tongpa yonnae roun
awh, tami ni yonnae ouk a sak e naw teh tak e
alawilah doeh ao. Kamsoumhoehe napui tongpa
yonnae teh amae tak dawk roeroe yon ka sak e
lah ao. 19 Nangmae na tak teh Cathut koe e na coe
awh e lah ao dawk, nangmouh thung kaawm e
Kathoung Muitha e bawkim tie na panuek awh
hoeh maw. 20 Nangmouh teh aphu hoi ran e

lah na o awh toe. Hatdawkvah na takthai dawk
Cathut bawilensak awh.

7

Yuva phung

1 Nangmouh ni kai na poe e ca dawk kaawm
e naw teh, tongpa teh napui hoi tak hmawng
hoehpawiteh ahawi ei, 2 kamsoumhoehe napui
tongpa yonnae sak hoeh nahanelah, tongpa
pueng a yu tawn naseh. Napui pueng amae va
tawn naseh. 3 Tongpa ni a yu koe yuva lah onae
kuep sak naseh. A yu ni hai a vd dawk kuep sak

naseh. 4Yu ni amae tak dawk kdtawnnae tawn
hoeh, va ni doeh a tawn. Hot patetvanlah, va

ni amae tak dawk kdtawnnae tawn hoeh, yu ni
doeh a tawn. 5 Ratoum nahan atueng dawngdeng
kahawicalah hno thai nahanelah, buet touh hoi

buet touh hndbonae awm laipalah, alouklouk

lah awm awh hanh. Hottelah na awm awh
pawiteh, Setan ni na tacuek awh hoeh nahanlah

cungtalah reirei bout awm awh. 6 Hottelah ka
dei navah, nangmouh ni na tarawi hane la doeh
ka dei. Kapoelawk na poe e nahoeh. 7 Tongpa
pueng kai patetlah o sak hane ka ngai. Hatei
tami pueng ni Cathut koe e poehno teh rip coe
awh. Buet touh ni alouke a tawn, alouke buet

touh ni hai alouke a tawn van. L
8 A yu ka lat hoeh e tongpanaw hoi, a va ka sak

hoeh e lahmai napuinaw koe, kai ni ka dei e teh,
kai patetlah na awm awh pawiteh ahawi. 9 Hatei,
namahoima na ka cakuep thai hoehpawiteh, yu
lat van awh naseh. Kacakuep thai hoeh e hlak
teh yu la va sak e ahawihnawn.

Imthungnaw hanelah pouknae a poe
10 Yuva lah kaawm naw koe, kai ni laipalah,
Bawipa koehoi e ka poe, kai ni na poe awh e teh,
yu ni a va mat hanh naseh. 11 Mat pawiteh va sak
laipalah awm lawiseh. Nahoeh pawiteh apasuek
e va hoi bout kdmaihawi naseh. Va ni hai a yu

mat nahanh seh. _ _ .
12 Alouke taminaw hanelah Bawipa ni a dei e

nahoeh, kai ni ka dei e teh, hmaunawngha buet
touh ni ka yuem hoeh e napui a yu navah, hote
napui ni a va hoi pou o hane ngai pawiteh, a
yu a ma hanelah awmhoeh. 13 Hot patetvanlah,
napui buet touh ni ka yuem hoeh e a va navah,
hote tongpa ni a yu hoi pou o hane ngai pawiteh,
napui ni mat hanh naseh. 14 Ka yuem hoeh e
tongpa teh a yu hanelah a thoung. Ka yuem hoeh
e napui hai, yuemnae ka tawn e a va hanelah a

thoung. Telah nahoeh pawiteh, a canaw thoung
mahoeh. Atuteh a thoung awh.

15 Hatei ka yuem hoeh e ni, kamphei hanlah
ngai pawiteh, cettakhai lawiseh. Hot patet e
dawk teh ka yuem e tongpa hai, ka yuem e
napui hai kateknae awmhoeh. 16 Napui nang
na va na rungngang han, rungngang mahoeh tie
bangtelamaw na panue thai han. Tongpa nang
na yu rungngang hane hoi rungngang hoeh hane
bangtelamaw na panue thai han.

Hringnuen a phunphun

17 Cathut ni a kaw teh Bawipa ni thaw a poe
e dawkvah tami pueng ni a hring na thungvah
awm awh naseh. Het heh kawhmounnaw pueng
koe ka poe e lawk doeh. 18 Kaw lah kaawm e
tongpa, vuensom ka a tangcoung e teh, vuensom
ka a hoeh e tami patetlah awm hanh naseh.
Kaw lah ao nah vuensom ka a hoeh e tami teh,

vuensoma sak awh hanh lawih. 19 Vuensoma
e heh alawkpui nahoeh. Cathut e kdpoelawk

doeh alawkpuihnawn. 20 Cathut ni a kaw e
patetlah tami pueng ama a onae hmuen dawk

awm awh naseh. 21 Kaw e lah ao nah san lah
na awm pawiteh, hot ni lungpuennae tawn sak

hanh naseh. 22 Hateiteh, Bawipa ni a kaw navah
san lah kaawm e teh Bawipa dawk kahlout e tami
lah ao. Hot patetlah a kaw nah kahlout e teh,
Khrih e san lah ao. 23 Nangmouh teh aphu hoi

ran e lah na o awh dawk taminaw koe san lah
awm a hanh lawih. 24 Hmaunawnghanaw, kaw

lah kaawm e tami pueng teh, a tawk e thaw hah
Cathut hmalah tawk naseh.

Imthung ka tawn hoeh e naw hoi lahmainunaw

25 Tanglakacuem hoi kdkuen e dawk, Bawipa
kapoelawk na poe e ka coe hoeh eiteh, Bawipa
e lungmanae ka coe teh, yuemkamcu e lah
ka o dawkvah, kai ni hettelah lawk na poe
awh. 26 Atu e rektapnae kecu dawkvah, va
na tawn hoehpawiteh ahawi. Tongpa hai atu
ao e patetlah awm pawiteh ahawi. 27 Yuva
lah na awm awh toung pawiteh, kdkapek awh

hanh lawih. Yuva lah na awm awh hoeh rah
pawiteh, yu tawng awh hanh lawih. 28 Hatei yu

na lat toung pawiteh, het heh yonnae nahoeh.
Tangla ni va sak pawiteh, yonnae nahoeh. Hatei

ahnimanaw teh talai runae a kAhmo awh han.
Kai ni teh hote runae dawk hoi hlout sak hanlah
na ngaikhai a dawk doeh. 29 Hmaunawnghanaw,

dei ka ngai e teh, a tue abaw tawmlei toung
dawkvah, atu hoi teh yu ka tawn ni yu ka tawn
hoeh patetlah, 30 Ka khuikap e ni khuikap hoeh
e patetlah a kokanawm ni a kokanawm hoeh e
patetlah, hnopai ka ran e ni bangcahai ka tawn
hoeh e patetlah ao awh han. 31 Talaivan hnopai
ka hnonaw ni hai ka hno hoeh e patetlah awm
naseh. Bangkongtetpawiteh, talai hoi a thung e
hnopai pueng teh be kahmat han.

32 Kai ni nangmouh lungpuen hane na
ngaikhai a hoeh. Yu ka tawn hoeh e tongpanaw
ni teh Bawipa lunghawi nahanlah Bawipa dawk
doeh a lungpuen awh. 33 Yu ka tawn e tongpa
ni teh yu bangtelane lunghawi sak thai han,

titeh talaivan hno dawk a kdhruetcuet. 34 Hot
patetlah doeh, va ka tawn hoeh e napui hoi

tanglakacuem teh, tak hoi muitha thoungsak thai

nahanlah Cathut e thaw dawk a kahruetcuet
awh. Hatei, vd ka tawn e napui teh a va

lunghawi nahanelah talaivan hno hah ouk a
pouk. 35 Hettelah ka dei ngainae teh, nangmouh
ahawi nahane lah doeh ka dei. Nangmouh khak
na caka hane ka ngai dawk nahoeh. Kahawi e
hno sak awh nateh lungthin katang hoi Bawipa
koe na kapoe thai awh nahane lah doeh.

36 Tangla teh va sak laipalah, va sak tue lawn
pawiteh hawihoeh telah tangla katawnkung ni
pouk pawiteh, va sak hanelah hai kdvoe paw-
iteh, v sak naseh. Yon nahoeh. 37 Hatei, a
lungthung lawk tatuengnae a tawn hnukkhu, a
counghoeh dawk va sak laipalah, a kdcakuep
thai dawk va sak laipalah awm thai pawiteh
ahawi. 3% Hatdawkvah, hote tangla hah va ka

sak sak e tami teh hnokahawi a sak. Va ka sak
sak hoeh e tami hai hnokahawi hoe a sak.

39Yu teh a va a hring nathung vasaknae phung
ni a katek. Hatei, a v dout pawiteh a ngai e
tongpa koe va sak hanelah Bawipa dawk ka ao.
40 Hote napui ama o lah duem awm pawiteh
yawhawinae hoe ao telah ka pouk. Kai koehai
Cathut e Muitha ao telah ka pouk.

8

Meikaphawk hmalah thuengnae

1 Meikaphawk hmalah thueng e sathei canei
kong dawk, kapek thainae be na tawn awh tie
ka panue. Hatei, thoumthainae ni a kdoup sak.
Lungpatawnae ni a roung sak. 2 Ka panue toe ka
tet e ni panue hane yit touh panuek hoeh rah.

3 Cathut ka lungpataw e tami teh, Cathut ni a
panue.

4 Meikaphawk hmalah thueng e sathei canei
kong hoi kakuen lah, meikaphawk teh ta-
laivan dawk banglahai awmhoeh. Cathut
buet touh dueng doeh kaawm tie panue awh.
> Bangkongtetpawiteh cathutnaw, bawipanaw
telah kaw e patetlah talai hoi kalvan vah cathut-
naw telah kaw e moikapap ao ei, ¢ maimouh
hane teh Pa Cathut buet touh dueng doeh
kaawm. Ahni koehoi hnocawngca pueng a tho
teh, maimanaw hai Cathut dawk hring awh.
Maimae Bawipa tie Jisuh Khrih buet touh dueng
doeh kaawm, ahni koehoi hnocawngca pueng a
tho teh, maimouh teh hote Bawipa dawk hring
awh.

7 Hatei, panuethainae tami pueng ni tawn
awh hoeh. Tami tangawn teh, meikaphawk
bawknae nuen a lungthung ao rah dawkvah,
thueng e sathei a canei nah thoehawi panuenae a
thayoun dawkvah kakhin e lah ao awh. & Rawca

lahoi Cathut hmalah minhmai kahawi hmu e
na hoeh. Ca dawkvah bet ahawinae awmhoeh,
ca hoeh dawk hai bet hawihoehnae awmhoeh.
9 Hatei, nangmouh na hloutnae teh, a thakay-

ounnaw hanlah, kamthuinae lah ao hoeh na-
han kadhruetcuet awh. 10 Bangkongtetpawiteh,
kapek thainae na tawn nahlangva, meikaphawk
bawkim dawk e na ca awh e hah, tami alouke ni
hmawt pawiteh, thoehawi panuenae a thakay-
ounnaw niteh, meikaphawk hmalah thueng e

sathei m01 ca hanelah taranhawi awh mahoeh
na maw. 1! Nange lungangnae ni, tha kayoun

e hmaunawngha, Khrih ni ahnimouh hanlah a

due ei, rawknae koe a phakhai toe. 12 Hettelah
hmaunawngha lathueng vah na yon awh navah
ahnimanaw panuenae kayoun ca e naw hma
na paca awh toe. Hatdawkvah Khrih koe
na yon awh toe. 13 Hatdawkvah, canei e ni
hmaunawngha kamthui sak pawiteh ahnimouh
a rawp hlak teh, maito moi ka hai han toe.

9

Gunceinaw e hnotithainae

1 Tami kahlout lah kai kaawm hoeh namaw.
Guncei lah kaawm hoeh na maw. Maimae Baw-
ipa Jisuh Khrih teh ka hmawt boihoeh namaw.

Nangmouh teh Bawipa dawk kai ni ka tawk e

thaw lah na awm awh hoeh namaw. 2 Alouknaw
koe guncei lah kaawm hoeh nakunghai, nang-

mouh koe guncei lah ka o. Bangkongtetpawiteh,
Bawipa dawk nangmouh teh kai guncei lah ka
onae kapanuekkhaikung lah na o awh. 3 Kai
akung kakheinaw koe hettelah na dei pouh awh.
4 Ca thai, nei thainae ki ka tawn awh hoeh na
maw. > Piter hoi Bawipa e hmaunawnghanaw
koehoi alouke gunceinaw patetlah ka yuem e yu

hah hrawi thai hoeh na maw. 6 Barnabas hoi
kai teh thaw tawk hanlah awmhoeh na ti awh
bo ma. 7 Apimaw mae lamvon hoi ransa thaw

ka tawk. Apimaw misur takha ka sak ni teh
cat laipalah kaawm. Apimaw tu ka khoum ni
teh sanutui net laipalah kaawm. 8 Talai hmunae

lahoi ka dei e na ou. Kalawk ni hai telah doeh
a dei. 9 Mosi e cangkhainae dawk telah a thut.

Cabong katin e maito a pahni moum pouh hanh.
Cathut ni a dei ngainae teh maito hane doeh

na ti maw. 10 Hoehpawiteh maimouh hanelah
maw a dei. Atangcalah maimouh hane doeh
a dei. Bangkongtetpawiteh law ka sak nihali,
ngaihawi laihoi a sak dawkvah, katin e ni hai
ngaihawi laihoi a katin van. 11 Kaimouh ni
nangmouh dawk muitha cati ka patte a dawk
nangmouh koehoi talai hnopai ka coe awh e
heh ka tapuet awh e na maw. 12 Alouknaw ni
patenghai nangmouh koe e coe awh pawiteh,
kaimouh te hoe kapap coe hanlah kamcu hoeh
namaw. Hatei, hnotithainae ka hno awh hoeh.
Khrih kamthang kahawi kangangkung lah ao
hoeh nahan bangpueng dawk ka panguep awh.
13 A thaw katawknaw ni bawkim dawk e rawca
a ca awh teh, thuengnae kasaknaw ni khoungroe
dawk e a canei awh tie na panuek awh hoeh
maw. 14 Hot patetvanlah, kamthang kahawi
kadeinaw hai kamthang kahawi papho e lahoi
kdkawk awh han telah Bawipa e k& poe doeh.

15 Hatei, hete heh ka hno awh hoeh. Nang-

mouh ni kaimouh koe hettelah na sak awh
nahanlah ka thut e nahoeh. Bangkongtetpaw-

iteh, kdoupnae heh alouknaw ni a raphoe hlak
teh kadout pawiteh bet ahawihnawn. 16 Kai
teh kamthang kahawi ka papho nakunghai
kdoupkhai hane awmhoeh. Péapho laipalah
kaawm thai hoeh. Papho laipalah kaawm
pawiteh yawthoenae doeh. 17 Thahmeicalah hoi
kamthang kahawi ka papho pawiteh aphu ao.
Thahmeicalah hoi ka papho hoehpawiteh kai
koe na poe lah kaawm e ka papho rumram e
la doeh awm ti. 18 Pawiteh, kaie tawkphu teh
bangmaw, kamthang kahawi ka papho e ayawm

doeh. Hatdawkvah katawnnae ka hno hoeh.
Khrih e kamthang kahawi kathainaw ni aphu

pabaw laipalah awm pawiteh kai han aphu ao.

19 Kai teh tami pueng e hmalah kahlout e lah
ka o ei, tami hoe kapap ka la thai nahanelah,
tami pueng e san lah ka o. 20 Judahnaw ka la
thai nahan, Judahnaw koe Judah tami patetlah
ka o. Kalawk rahim kaawm hoeh ei, kidlawk
rahim kaawm naw ka la thai nahan, kalawk
rahim kaawm naw koe, kdlawk rahim kaawm
e patetlah ka o. 21 Kai teh kdlawk hoi kahlat e
nahoeh. Khrih e kalawk rahim ka o ei, kalawk
hoi kihlat e taminaw ka la thai nahanelah,

kalawk hoi kahlatnaw koe kédlawk hoi kahlat
e patetlah ka o. 22 Tha kayounnaw ka la thai

nahan, a thakayounnaw koe a tha kayoun e
patetlah ka o. Tami tangawn ka rungngang thai
nahan, tami pueng koe aphunphun lah ka o.
23 Nangmouh hoi kamthang kahawi rei hmawng
thai nahan, kamthang kahawi kecu hottelah ka
onae doeh.

24 Yawng katanae koe a yawng awh ei, buet
touh ni dueng doeh suh a hmu tie na panuek
awh hoeh maw. Suh rip na hmu thai awh
nahanlah yawng awh. 25 Katdnae dawk kéen e
ni teh bangpueng radueknae a kdcakuep thai.
Ahnimanaw teh kamyai thai e bawilukhung hmu
hane dawk tha a patung awh. Maimanaw teh,
kamyai kamko thai hoeh e bawilukhung hmu
hanlah tha patung awh. 26 Hatdawkvah, noenae
awm laipalah ka yawng hoeh, kahli dawk ka
thaw rumram hoeh. 27 Aya ka yue teh kama
ka sung e lah ka o hoeh nahanelah, kamahoima

hmaloe ka kathaw.

10

Isarelnaw koehoi tha lanae
1 Hmaunawnghanaw, mintoenaw ni tamai

rahim, vah talipui a raka awh, 2 Tamai hoi talipui
thung Mosi koe baptisma a coe awh, 3 Muitha
bu rei a ca awh, Muitha tui rei a nei awh, tie
nangmouh ni panuek laipalah na o awh hane
na ngaikhai a hoeh. 4 Ahnimouh hnukkdbang
e muitha talung tui hah rei a nei awh. Hote
talung teh Khrih hah doeh. 5Hatei, hote taminaw
thung dawk tami moikapap ni Cathut lunghawi
sak awh hoeh. Hatdawkvah kahrawngum vah a

due awh teh a rawk awh.
6 Ahnimouh ni kahawihoeh hno a raduek
awh e patetlah maimouh ni raduek awh hoeh

nahanelah ahnimouh teh maimouh ni khetsin
hanelah ao. 7 Ahnimouh canei hanelah a tahung

awh. Hahoi lamtu hanlah a thaw awh telah
Cakathoung dawk a thut e patetlah, nangmanaw

teh meikaphawk kabawke ahnimanaw patetlah
awm awh hanh. 8 A tangawnnaw ni kam-
soumhoehe napui tongpa yonnae a sak awh
e patetlah maimouh teh kamsoumhoehe napui
tongpa yonnae sak a hanh sei. Tami tangawn
ni kamsoumhoehe napui tongpa yonnae a sak
awh kecu dawk, hnin touh dawk 23,000 touh a
due awh. 9 Tami tangawn ni Cathut a tanouk
awh e patetlah maimouh teh Khrih hah tanouk
awh hanh sei. Hottelah a tanouk awh dawkvah,

tahrun ni a khue awh teh a due awh. 10 Tami tan-
gawn teh a phuenang awh e patetlah maimouh

teh phuenang awh hanh sei. Hottelah ka cingou

e naw hah kalvantaminaw ni a due sak awh.
11 Hetnaw hateh, maimouh ni khetsin hanelah
ahnimouh koe ka phat e doeh. A tue poutnae koe

lah kaawm e maimouh kdhruetcuet nahanelah
ao. 12 Hatdawkvah, kacaklah kangdue thai ka

tet nang, na rawp hoeh nahanlah kdhruetcuet.
13 Tami ni a khang thai e tacueknae dueng doeh
nangmouh ni na kdhmo awh. Hatei Cathut teh
yuemkamcu dawkvah, na khang thai hoeh hane
tacueknae hah nangmouh koe phat sak mahoeh.
Tacueknae na khang thai awh nahan, tacueknae
hoi cungtalah hlout nahane lamthung hai na poe
han.

meikaphawk bawknae kdhruetcuet

14 Hatdawkvah ka pahren naw, meikaphawk
bawknae roun awh. 15 Nangmouh a lungkaang
e lah na pouk awh dawk ka dei. Ka lawk
hah noumcai a haw. 16 Maimouh ni lung-
hawi lawk deinae manang teh Khrih e thi
dawk hmawngkhainae lah awm hoeh na maw.
Maimouh ni raen e vaiyei teh Khrih tak
hmawngkhai e nahoehmaw. 17 Vaiyei phen buet
touh dueng ao dawkvah moikapap e maimouh
teh tak buet touh lah o awh. Bangkongtetpaw-
iteh maimouh pueng ni buet touh dueng e vaiyei
hah hmawng awh. 18 Isarel taminaw khenhaw!
sathei ka cat e naw teh thuengnae khoungroe

hoi kdkuen e lah awm hoeh maw. 19 Telah
ka ti nah bang ne ka dei ngai. Meikaphawk

thoseh, sathei thoseh, hetnaw heh alawkpui lah
ao telah ka dei ngainae na ou. 20 Ka deingainae
nahoeh. Jentelnaw ni thuengnae teh Cathut
koe a thueng awh e laipalah, kahraituilinaw

koe thueng e lah ao dawkvah, nangmouh teh
kahrai hoi hmawng hane na ngaikhai awh hoeh.
21 Nangmouh teh Bawipa e manang na net awh
pawiteh, kahraituilinaw e manang na net thai
hoeh. Bawipa e caboi na hmawng pawiteh,
kahraituilinaw e caboi na hmawng thai hoeh.
22 Bawipa lungkhuek nahan boma na sak a va.
Maimouh teh Bawipa hlak bahu tawn awh maw.

Kayuemnaw hloutnae

23 Hno pueng sak thai, hatei bangpueng sak
han kawi nahoeh. Hno pueng sak thai e lah
ao, hatei hno pueng roungnae lah awm hoeh.
24 Ma hawinae dueng apihai tawng hanh naseh.
Tami pueng aydnaw hanelah hawinae tawng
awh naseh. 25 Hnoyonae koe a yo awh e moi
pueng heh thoehawi panuenae lahoi pacipali
pacei laipalah cat awh. 26 Bangkongtetpawiteh,
talai hoi talai dawk e hnopai pueng teh Cathut
e seng doeh. 27 Ka yuem hoeh naw ni na kaw
awh pawiteh, nang hai cei hane na ngai pawiteh,
a patoum e pueng pacipali pacei laipalah cat
awh. 28 Hatei hete teh, meikaphawk hmalah
thueng e sathei moi doeh telah buetbuet touh
ni tetpawiteh, hottelah ka tet e a lung thoung
nahanlah cat pouh hanh. 29 Lung thoung ka
ti navah nangmae lung ka deingainae na hoeh.
Aya e lung doeh ka dei. Kaie hloutnae hah
bangkongmaw ayadnaw e thoehawi panuenae hoi
akungkhei lah khuet ao han vaw. 30 Lunghawi
lawk deinae lahoi kai ni ka hno pawiteh, kai ni

lunghawi lawk ka deinae hah bangkong a dudam
a vaw.

31 Na canei hai, bang patet e hno na sak hai

Cathut a Bawilen nahan sak awh. 32 Taminaw
rungngang lah ao nahan, kai teh ma hawinae

dueng ka tawng hoeh, aydnaw hawi nahane
doeh ka tawng. 33 Tami cawngca e ngainae koe
lah ka o e patetlah nangmouh hai Judah tami,
Jentel tami, Cathut e kawhmoun thung kaawm
naw koe tdlaw nahanelah sak laipalah awm awh.

11

Lt huemnae

1 Kai ni Khrih e nuen ka out e patetlah
nangmouh ni hai kaie nuen out van awh.
2 Hmaunawnghanaw, bangpueng dawk kai na
pouk awh teh, kai ni na cangkhai e naw na
tarawi awh dawkvah na oup awh. 3 Tongpa e
1a teh Khrih doeh, napui e 1G teh tongpa doeh,
Khrih e 10 teh Cathut doeh tie na panue hane na
ngaikhai awh. 4 Tongpa ni 1t huem laihoi ratoum
boi, profet lawk dei boipawiteh amae 14 ka bari
hoeh e lah ao. 5 Napuinaw ni 10 huem laipalah
ratoum boi, profet lawk dei boipawiteh amae 1a
ka bari hoeh e lah ao. 6§ Hatdawkvah napui ni a
10 huem hoehpawiteh a sam ngaw naseh. Sam
ngaw e kayak pawiteh, a 10 huem naseh.

7Tongpa teh Cathut e mei, Cathut e bawilennae
lah ao dawkvah a 10 huem nahanh seh. Napui
teh tongpa bawilennae doeh. 8 Tongpa teh, napui
dawk hoi ka tdcawt e nahoeh. Napui doeh
tongpa dawk hoi ka tdcawt. 2 Tongpa teh napui
hanlah sak e nahoeh, napui teh tongpa hanlah
sak e doeh. 10 Hatdawkvah, kalvantaminaw khet

lahoi napui ni kdtawnnae mitnoutnae lah a 1a
huem naseh. 11 Hateiteh, Bawipa dawk tongpa
laipalah napui awmhoeh, Napui laipalah tongpa
kaawm e na hoeh. 12 Napui teh, tongpa dawk hoi
a kangcoung e patetlah tongpa hai napui dawk
hoi a kangcoung van. Bangpueng hai Cathut
dawk hoi doeh a kangcoung awh.

13 Napui ni 10 huem laipalah Cathut koe a

ratoum e a kamcu hoi kamcu hoeh e hah
namamouh ni pouk a haw. 14 Talai khosak-

nae dawkvah tongpa ni sam pahlung pawiteh
amahoima kabari hoeh e doeh. 15 Napui ni
sam pahlung pawiteh, ama a bawilennae lah ao,
napui e a sam teh a kAhuemnae lah ao. 16 Hatei,
buetbuet touh ni na oun pawiteh, maimouh
dawk hai, Cathut e kawhmounnaw dawk hai hot
patetlah e phung awmhoeh.

Bawipa e tangminbu

17 Na kamkhueng awh navah, hawinae koe
hlak, thoenae koe lah a paphnawn dawkvah
kai ni na oup awh hoeh. 18 A pasuek lah,
kawhmoun thung na kamkhueng awh navah
buet touh hoi buet touh na kdkapek awh tie
ka thai. 19 Ka thai e patetlah atang han doeh.
Bangkongtetpawiteh, tami kahawinaw a kam-
nue nahanlah kdkapeknae ao han. 20 Rei na
kamkhueng awh navah Bawipa e pawi hmawng
hanlah na kamkhueng a hoeh. 21 Na canei awh
nah na karing awh laipalah, na canei awh, tami
tangawn a vonhlam, tami tangawn teh khak na

ca awh. 22 Na canei nahan im na tawn awh hoeh
na maw. Cathut e kawhmoun na dudam awh
teh, karoedengnaw na kaya sak awh. Bangtelane

bout dei han. Hete dawk kai ni na oup a han
namaw. Na oup a mahoeh.

23 Bangkongtetpawiteh, Bawipa koehoi ka coe
e doeh na dei pouh awh. A pahnawt awh hnin
tangmin vah Bawipa Jisuh ni, vaiyei a la teh,
24 Junghawi lawk a dei hnukkhu, vaiyei a raen
teh, hete vaiyei teh, nangmouh han ka raen e ka
tak doeh, lat a nateh cat awh. Kai na pahnim
awh hoeh nahanlah hettelah sak awh atipouh.

25 Hot patetvanlah, tangmin bu a ca awh
hnukkhu manang bout a la teh, hete manang teh

ka thi hoi ka caksak e lawkkam katha doeh. Hete
manang na nei awh nah kai na pahnim hoeh

nahan net haw atipouh. 26 Hatdawkvah, vaiyei
na ca awh teh manang na nei awh na tangkuem
vah, Bawipa e a duenae hah bout a tho hnin
totouh na pathangnae doeh.

Mahoima akungkheinae

27 Bawipa e vaiyei hoi manang kamcu hoeh
lah ka catnet e teh, Bawipa e a tak, a thi
hah kayonkhai e lah ao. 28 Hatdawkvah,
mahoima akung kakhei hnukkhu vaiyei cat
naseh, hot patetvanlah manang hai net naseh.
29 Bangkongtetpawiteh, kamcu hoeh lah ka cat-
net e teh Bawipa e a tak kapekkaboe thai hoeh
dawkvah a lathueng lawkcengnae hoi hmai a
canei e lah ao. 30 Hat kecu dawk nan ou, a tha
kayoun, kapatawnaw moi na o awh. Kadout e

naw hai moi na o awh. 31 Hmaloe mahoima
akung ka khei pawiteh, lawkcengnae dawk hoi

hlout awh han. 32 Lawkcengnae kdhmo awh
navah, talaivan hoi yonphukhangnae koehoi

hlout thai awh nahan Bawipa koe hoi e yue-
nae kdhmo awh. 33 Hatdawkvah, hmaunawng-
hanaw, canei hanelah na kamkhueng awh navah
karing awh. 34 Na kamkhueng awh navah,
buetbuet touh teh a von la hlam pawiteh, yon
lawkceng e lah na o awh hoeh nahanelah, ahni

teh ama im cat naseh. Aloukenaw teh ka tho
torei bout ka dei han toe.

12

Muitha poehno alouklouk

1 Hmaunawnghanaw, Muitha poehnonaw
panue sak hane na ngaikhai awh. 2 Nangmouh
teh Cathut na panue awh hoehnahlan vah, Jentel
lah na o awh, bang lawk hai ka dei thai hoeh
e meikaphawk koe lah lam na phen awh tie
na panue awh. 3 Hatdawkvah, apihai Cathut e
Muitha lahoi Jisuh teh thoebo lah awmseh tet
mahoeh. Hot patetvanlah apinihai Kathoung
Muitha laipateh, Jisuh teh Bawi doeh tet thai
mahoeh.

4 Poehnonaw alouklouk ao ei, Muitha teh buet
touh doeh. 5 Thaw tawknae alouklouk ei, Bawipa
teh buet touh doeh. ¢ Hnosaknae alouklouk ei,
Cathut ni doeh tami pueng dawk thaw a tawk.
7 Hatei, tami kapap hawi nahanelah, Kathoung
Muitha hah tami tangkuem koe kamcengcalah
a poe. 8 Tami buet touh koe Kathoung Muitha
lahoi lungangnae lawk a poe. Hote Muitha ni
alouke tami buet touh koe pheng nout thainae a
poe. 9 Hote Muitha lahoi alouke tami buet touh
koe yuemnae a poe. Hote Muitha lahoi alouke
tami buet touh koe patawnae roum sakthainae

poehno a poe. 10 Alouke tami buet touh koe
kdngairuhno sakthainae a poe. Alouke tami
buet touh koe sutdeilawk, alouke tami buet
touh koe muithanaw kapek teh panuethainae a
poe. Alouke tami buet touh koe alouk lawkpan-
thainae, alouke tami buet touh koe hote alouk
lawk tahlat thainae a poe. 11 Hetnaw pueng
Kathoung Muitha buet touh dueng e a thaw
tawknae lah ao. Ama ni a ngai e patetlah hote

thaw hah tami buetbuet tangkuem koe a rei teh
a poe.

Tak buet touh dawk puengcang kapap ao.

12 Hatdawkvah, tak buet touh dueng ei, pueng-
cang moikapap ao. Puengcang moikapap e ni
tak buet touh lah ao sak e patetlah Khrih hai
ao. 13 Bangkongtetpawiteh, maimouh pueng heh
Muitha buet touh ni doeh tak buet touh thung
Baptisma na poe awh. Judah hai Jentel hai san
hai ka hlout e hai, maimouh pueng teh Muitha
buet touh doeh nei awh. 14 Tak teh puengcang
buet touh dueng kaawm e nahoeh, moikapap

ao. 15 Khok ni kai teh kut lah ka o hoeh dawk
tak dawk ka bet hoeh, tetpawiteh hottelah ati

dawk tak dawk ka bet katang hoeh na maw.
16 Hn4 ni kai teh mit lah ka o hoeh dawkvah, tak
dawk ka bet hoeh, tetpawiteh hottelah ati dawk
tak dawk ka bet katang hoeh namaw. 17 Tak
heh mit lah koung awm pawiteh, bang ni maw
lawk a thai han. Tak heh hna lah koung awm
pawiteh, bang ni ne a hmui a pahnuep han.
18 Hatei, Cathut ni tak dawk e a puengcangnaw
hah ama ni a ngainae hmuen koe koung a
hruek. 19 Tak e a puengcangnaw buet touh lah

koung awm pawiteh, tak teh ndne ao han toung.
20 Hatdawkvah, puengcang moiapap ei, tak buet
touh doeh.

21 Mit ni kut koe, mit nang na panki hoeh
tet thai pouh hoeh, 10 ni khok koe, 10 nang na
panki hoeh tet thai pouh hoeh. 22 Hothloilah,
tha hoe ka youn e puengcangnaw hah, hoe
panki e puengcang lah ao. 23 Hahoi, barinae
kaawm hoeh e puengcangnaw hah kalenhnawn
e barinae a coe awh. 24 Ka talue tangcoung e
naw ni teh alouke barinae hah ngai awh hoeh
toe. 25 Tak dawk kadkapeknae awm laipalah,
puengcang buet touh hoi buet touh sue touh lah
a pouk thai awh nahan telah a sak. 26 Tak dawk
e a puengcang buet touh runae kAhmo pawiteh,
alouknaw ni hai runae a khangkhai van, pueng-
cang buet touh bari pawiteh alouknaw pueng ni
a konawm khai van awh.

27 Nangmouh teh Khrih e a tak lah na o
awh, lengkaleng a puengcang lah na o awh.
28 Kawhmoun thungvah Cathut ni gunceinaw
apasuek a kaw. Apahni lah profetnaw, apathum
lah kacangkhainaw, hathnukkhu kangairuhno
kasakthainaw, hahoi teh patawnae ka roum
sakthainaw, kabawmthainaw, ukthainaw, alouk
lawk kapekthainaw hah a poe. 29 Abuemlahoi
guncei lah koung ao maw, kaawm e pueng ni
profet lah be o0 a maw. Maimouh pueng teh
kacangkhaikung lah be o a maw. Maimouh
pueng teh kdngairuhno koung sak thai a maw.
30 Maimouh pueng ni patawnae roum sakthainae
poehno koung tawn a maw. Maimouh pueng
ni alouke lawk be pan thai a maw. Maimouh

pueng ni alouke lawk be tdhlat thai a maw.
31 Nangmouh ni kahawipounge poehnonaw na
ngai awh dawkvah, kahawihloe e lamthung na
patlie awh han rah.

13

Ka talue poung e lungpatawnae

1Kai teh tami lawk hoi kalvantaminaw e lawk
koung kapan thai nakunghai lungpatawnae ka

tawn hoehpawiteh ka cai e mongka lawk hoi
khawng na dueng kacai e Cecak lawk patetlah
doeh ka o. 2 Kai ni sutdeilawk poehno ka
tawn niteh, hrolawk pueng hoi thoumthainae
aphunphun ka thoum nakunghai thoseh, mon-
naw tahruet thainae totouh e yuemnae ka tawn
nakunghai thoseh, lungpatawnae ka tawn hoeh-
pawiteh ayawmyin doeh. 3 Aya ka paca ni teh ka
tawn hno pueng karoedengnaw ka poe hloilah,
ka tak hmaisawi totouh ka poe nakunghai, lung-
patawnae ka tawn hoehpawiteh kai dawk aphu

awm hoeh
4 Lungpatawnae teh a lungsaw, lungpatawnae

teh kahawi hno a sak, lungpatawnae teh kdoup
hoeh, lungthin poan hoeh. > A nuen mathout
hoeh, kdkaram hoeh, a lungkhuek hoeh, yonnae
pakuem hoeh, 6 kamsoumhoeh e hno dawk kon-
awm hoeh, lawkkatang dawk doeh a konawm.
7 Hno cawngca a ramuk thai. Hno cawngca a
yuem, hnocawngca a ngaihawi, hnocawngca a
panguep.

8 Lungpatawnae teh natuek hai pout ma hoeh.
Profet lawk pan thainae teh a pout han, alouke
lawk dei thainae teh a roum han, thoumthainae

hai ka hmat han. 9 Atuvah maimouh teh ka
kuep hoeh lah panue awh. Profet lahoi ka kuep

hoeh lah pdpho awh. Kuepnae koe pha awh
toteh ka kuep hoeh e naw pueng a kahma han.
10 Kuepnae koe a pha toteh, Ka kuep hoeh e
pueng a pout han, 11 Camo lah ka o nah, camo
lawk lah ka dei, camo patetlah ka pouk, camo
patetlah ka panue. Ka cue toteh camonae naw
ka ceitakhai . 12 Atuteh maimouh ni hlalang
dawk ka khen e patetlah doeh o awh rah. Hat
toteh, minhmai rek kdhmu han toe. Atuteh ka
panuenae kuepcing hoeh. Hat toteh, aydnaw ni
kai na panue e patetlah ka panue han toe.

13 Atuvah, yuemnae, ngaihawinae, lungpataw-
nae hetnaw ao. Hote kathum touh thung dawk
lungpatawnae teh a lenpoung.

14
Ka talue e Muitha thaw tawknae .
Lungpatawnae palei awh. Muitha

poehnonaw hroung na ngai awh dawkvah,
profet lawkdeithainae hoe ngainae tawn a
haw. 2 Bangkongtetpawiteh, alouke lawk
kapan e ni tami koe pan hoeh, Cathut koe
doeh a pan, apinihai panuek hoeh, hrolawk
naw muitha lahoi doeh a pan. 3 Hatei lawk
ka papho e niteh, roung saknae, tha poenae,
lungmawng nahanelah taminaw koe a péapho.
4 Alouke lawk kapan e ni teh ama dueng doeh
a roung sak. Profet lawk ka papho e ni teh
kawhmoun a roung sak. 5 Nangmouh pueng
alouke lawk koung pan sak hanlah na ngaikhai
awh. Profet lawk dei hanelah hoe na ngaikhai

awh. Bangkongtetpawiteh, alouke lawk kapan
e tami teh kawhmoun a roung nahan deicainae
tawn hoehpawiteh, ahni hlak profet lawk ka
papho e aphu o hnawn.

6 Hmaunawnghanaw, kai nangmouh koe ka
tho teh alouke lawk hoi ka dei nakunghai, lawk
tdhlatnae, lungang patunae, profet lawk de-
icainae, cangkhainae buetbuet touh sak laipalah
bangmaw aphu kaawm. 7 Hot patetlah doeh, ka
cairing e ratoung tamawi, vovitnaw teh kamceng
lah a lawk tdcawt sak hoehpawiteh ratoung lawk
vovit lawknaw bangtelamaw panue thai han
vaw. 8 Mongka hai a lamthung lah ueng hoeh-
pawiteh, taran tuk hanelah apimaw karakueng
han vaw. 9 Hot patetvanlah, thai panuek e lawk
na dei hoehpawiteh, na dei e lawk bangtelamaw
panue thai han. Kahli koe kapan e patet la doeh
awm tih. 10 Talaivan lawk a cawngca ao. Lawk
pueng deingainae koung ao. Thai panuek hoeh

e buet touh hai awm hoeh. 11 Lawk hah tahlat
hoehpawiteh, kadeikung koe kai teh tamipathu

lah doeh ka o. Kadeikung hai kai koe tamipathu
lah doeh ao van. 12 Hatdawkvah, nangmouh
Muitha koe lae poehnonaw coe han hoe na ngai
awh dawkvah, kawhmoun ka roung sak hane
muitha poehnonaw hah hoe ka kuepcing lah
hmu hanelah panki awh.

13 Hatdawkvah alouke lawk kapan e

ni a deicai thai nahan ratoum naseh.
14 Bangkongtetpawiteh, alouke lawk hoi ka

ratoum pawiteh, ka muitha ni a ratoum ei
nakunghai ka panuenae koe hawinae poe hoeh.
15 Bangtelah ne ti han. Lungthin hoi muitha hoi

ratoum han. Lungthin hoi muitha hoi pholen
han. 16 Hoehpawiteh nang ni muitha hoi na
pholen navah, ka thoum hoeh e niyah nange
lawk a thai panuek hoeh dawkvah, lunghawi
pholennae dawk bangtelamaw, Amen ati thai
han. 17 Nang teh lunglawk kahawicalah na dei
thai ei, alouke tami hanelah ahawinae awm
hoeh.

18 Nangmouh hlak, alouke lawk lahoi moika-
pap ka dei dawk Cathut e lungmanae ka pholen,
19 Hatei, kawhmoun thung alouke lawk thong
hra ka dei thai e hlak, alouknaw cangkhai
hanelah lawklung panga touh panuenae hoi dei
thainae ka tawn e hoe ka ngai.

20 Hmaunawnghanaw, kho pouknae camo lah
awm a hanh, kahawihoehe hno dawk camo lah
awm awh, panuenae koe lah kacue e lah awm
awh. 21 Cakathoung dawk thut e patetlah alouke
lai, alouke pahni hoi hete miphun koe ka dei han,
hat nakunghai ahnimouh ni thai ngai awh ma-

hoeh telah BAWIPA ni a ti. 22 Hatdawkvah alouke
lawknaw teh, kayuemnaw han mitnout lah awm

hoeh. Kayuemhoehnaw hane mitnout lah ao.
Profet lawk deinae, kayuemhoehnaw hane na-
hoeh. Kayuemnaw hane la doeh. 23 Kawhmoun
thung cungtalah a kamkhueng nah, alouke lawk
hoi a dei awh navah, ka yuem hoeh e, lawk
ka panuek hoeh e kden pawiteh, kapathunaw
ati a han nahoehmaw. 24 Nangmouh ni lawk
na papho awh navah, ka yuem hoeh e lawk ka
panuek hoeh e tami kden pawiteh, ahnimouh
hah nangmouh ni kahawicalah na dei pouh e
lahoi, tamikayon lah ka o tie a kdpanue han.

25 Ahnimae lungthin dawk kamphawng hoeh e
naw bout a kamphawng vaiteh, a tabo lahoi
Cathut a bawk han. Cathut teh nangmouh koe
ao katang telah a kampangkhai han.

Bawknae katang

26 Hmaunawnghanaw, na kamkhueng awh
toteh, Sam la ka sak ngai e, ka cangkhai ngai
e, alouke lawk kapan ngai e, papho lawk ka
dei ngai e, ka deicai thai e lengkaleng na o
awh dawk, bangpuengpa kawhmoun a roung
nahanlah sak awh. 27 Alouke lawk kapan e tami
awm pawiteh, kahni touh nakunghai, kathum
touh nakunghai, kapap poung lah kathum touh
ni buet touh hnukkhu buet touh ni a dei han,
hatnavah buet touh ni dei ngainae kamnuek sak
seh. 28 Ka dei cai e tami awm hoehpawiteh,
kadeikung teh, kawhmoun thung lawkkamuem
lah awm naseh, ama hoi Cathut rahak dueng pan
naseh.

29 Profet kahni kathum touh ni a dei e hah
alouknaw ni kahawicalah noumcai awh naseh.
30 Ka tahung e tami koe buetbuet touh kdpapho

pawiteh, hmaloe ka dei e teh lawkkamuem lah
duem awm naseh. 31 Bangkongtetpawiteh, tami
pueng kamtu hanelah thoseh, tami pueng teh
lungmawng nahanelah thoseh, nangmouh pueng
teh patuen patuen lawk na papho thai awh.
32 Profetnaw hai, amamae lungthin muitha a
kicakuep thai awh. 33 Cathut teh kdponae ka
sak e doeh. Tami kathoung naw e kawhmoun-
naw thungvah kdponae lah kaawm e Cathut
doeh.

34 Napuinaw kawhmounnaw thung lawkka-

muem lah awmseh. Ahnimouh dei thainae ka
tawn awh hoeh. Phung lawk ni a dei e patetlah

ahnimouh teh tongpa uknae rahim awm naseh.
35 Yunaw buetbuet touh kamtu han ngai awh
pawiteh, im vah a vanaw koe pacei naseh. Yu
ni kawhmoun dawk lawk dei pawiteh yeirai pui
doeh. 36 Cathut e a lawk nangmouh koehoi maw
a tdco. Nahoeh pawiteh nangmouh koe ka phat
e na ou.

37 Kai ni nangmouh koe na poe e lawknaw
heh Bawipa e kdpoelawk doeh tie hah, profet
lah kaawm e, muitha poehno ka coe e ni teh
oe tet naseh, panuek hoehpawiteh a panue hoeh
e patetlah awm naseh. 38 Lawk racuinae lah,
hmaunawnghanaw nangmouh profet lawk dei
han ngainae kalenpoung tawn a loe. 39 Alouke
lawk lahoi paphonae hai cakd pouh hanh awh.
40 Hno cawngca a lamthung patetlah kamcu lah
sak hanelah ao.

15

Kamthang lawk kahawi

1 Hmaunawnghanaw, nangmouh koe ka papho
awh e kamthang kahawi, nangmouh ni na coe
awh teh na kangduekhai awh e, bout panue
sak hanelah na ngaikhai awh. 2 Nangmouh
koe ka papho e lawk heh, kacaklah na kuen
awh pawiteh, hote kamthang kahawi lahoi nang-
mouh rungngang e lah na o awh. 3 Kai kama
ni ka coe e patetlah nangmouh koe ahmaloe
na poe awh e teh Cakathoung ni a dei e
patetlah Khrih teh maimouh yon kecu dawk a

due toe. 4 Pakawp hnukkhu Cakathoung ni a
dei e patetlah apathum hnin bout a thaw toe.
5 Cephas ni Bawipa a hmu hnukkhu, hlaikahni
touh e naw ni hai a hmu awh. ¢ Hathnukkhu,
hmaunawngha cum panga touh hlai koe bout
a kamphawng pouh. Ahnimouh thung dawk a
tangawn teh atu sittouh a hring awh rah. A
tangawn naw teh a i awh toe. 7 Hat hoi, Jem koe
a kamnue. & Hathnukkhu gunceinaw pueng koe
a kamphawng pouh. A hnuktengpoung thapa
kuep laipalah ka khe e patetlah kaawm e kai
koehai a kamnue van.

9 Kai heh, alouke gunceinaw thung dawk
kathoengpounge lah ka o teh, Cathut e kawh-
moun ka pacekpahlek dawk, guncei ti hanelah
kamcu hoeh. 10 Hatei Cathut e lungmanae lahoi,
kai teh kai lah ka o. Ka coe e a lungmanae hai
ayawmyin ka coe hoeh. Hatdawkvah, alouke
gunceinaw pueng hlak kai hoe kdyawmnae ka

tawn. Hatei kai nahoeh. Kai dawk kaawm
e Cathut lungmanae hoi doeh. 11 Kai ni hai

ahnimouh ni hai het doeh a papho awh. Het
doeh ka yuem awh.

Boutthawnae
.12 Khrih teh duenae koehoi bout a thaw toe
tie ka papho toung pawiteh, bangtelamaw a tan-

gawn ni duenae koehoi boutthawnae awmhoeh

na ti awh vaw. 13 Duenae koehoi boutthawnae
awmhoeh pawiteh, Khrih hai duenae koehoi

thaw van mahoeh. 14 Khrih teh duenae koehoi
bout thaw hoehpawiteh, kaimouh ni ka papho

e ahrawnghrang lah awm vaiteh, nangmouh
ni na yuemnae hai ahrawnghrang han doeh.

15 Hothloilah kaimouh teh Cathut e thaw dawk
kamsoumhoeh e kapanuekkhaikung lah doeh

kaawm awh tih. Cathut ni kadout tangcoung-
naw bout thaw sak hoehpawiteh, Cathut ni a

thaw sak hoeh e Khrih hah Cathut ni a thaw
sak toe telah laithoe ka dei e lah doeh awm
awh tih. 16 Bangtelah tetpawiteh, kadoutnaw

boutthawnae awmhoeh pawiteh, Cathut ni Khrih

hai thaw sak mahoeh. 17 Khrih duenae koehoi
bout thaw hoehpawiteh, nangmae yuemnae teh

banglahai tho hoeh. Yonnae a rahim doeh na
o a rah. 18 Telah pawiteh Khrih thung kaip
tangcoungnaw hai kahmakata awh toe. 19 Atu
hring nahane dueng, Khrih thung ngaihawinae
tawn pawiteh, tami pueng hlak pahren ka tho
poung la doeh o awh.

20 Atuteh Khrih duenae koehoi a thaw katang
toung dawk kaipnaw thung dawk aluepaw lah

ao. 21 Hatdawkvah duenae teh tami buet touh
koehoi a tho, boutthawnae hai tami buet touh

dawk hoi a tho van, 22 Tami pueng Adam dawk
hoi duenae koe pha awh e patetlah tami pueng
Khrih thung hoi bout hringnae koe pha awh han.
23 Hatei a taminaw pueng amamae atueng a pha
torei a thaw awh han. Khrih teh aluepaw doeh.

Hathnukkhu Khrih a tho toteh a taminaw bout
thaw awh han. 24 Hathnukkhu a poutnae teh

a pha han. Hattoteh Khrih ni uknae pueng,
katawnnae pueng, hoi bahu pueng apout sak
vaiteh, Cathut uknaeram hah Na pa koe a poe
han. 25 A tarannaw pueng a khok rahim a hruek
hoehroukrak Khrih ni a uk han. 26 A hnukteng-
poung e taran tie duenae teh poutnae koe ka phat
han. 27 Hno cawngca tami Capa e khok rahim a

hruek toe telah Cakathoung dawk thut lah ao.
Hno cawngca a khok rahim a hruek ti navah,
hnocawngca khok rahim kahruengkung ama teh
bawk hoeh tie a kamceng. 28 Hetnaw be a sak
hnukkhu Cathut teh a cawngca dawk a cawngca
lah ao thai nahan, hnocawngca pueng hah tami
Capa e khok rahim ka tat pouh kung e uknae
rahim vah Capa ma roeroe hai ao han.

29 Kadout tangcoungnaw boutthawnae kho-
eroe awmhoeh pawiteh, kadoutnaw e yueng
lah baptisma ka coe naw bangtelamaw ti han
toung. Kadoutnaw e yueng lah bangkong-
maw baptisma a coe a vaw. 30 Maimouh hai
bangkongmaw hnintangkuem runae kdhmo a
vaw. 31 Hmaunawnghanaw maimae Bawipa
Khrih Jisuh thung nangmouh kecu ka coe e
kadoupnae lahoi hnintangkuem ka due telah ka
dei. 32 Kadoutnaw boutthawnae awm hoehpaw-
iteh, Efisa kho tami pouknae sarang taki ka tho
poung hoi kdtuknae hai kai hanlah bangmaw
aphu kaawm. Cat awh sei, net awh sei, tangtho
due a han toe. 33 Alouklah pouk awh hanh. Tami
kahawihoehnaw hoi kamyawngnae lahoi nuen
kahawi a rawk thai. 34 Lannae koe lah yongvak

awh haw. Yonnae sak awh hanh. Taminaw
tangawn teh Cathut panuek a hoeh. Hottelah ka

ti nah nangmouh kaya nahanelah doeh ka dei.

Boutthawnae tak
35 Tami tangawn ni, bangtelamaw tami kadout
tangcoung e bout a thaw han. Bangpatetlae tak
hoi maw a thaw han telah na pacei thai. 36 Na
pathu maw. Na patte e cati ni dout hoehpawiteh

hring mahoeh. 37 Na patlle nah a kung na
patiie hoeh. Catun nakunghai, cang nakunghai,
a mu roeroe doeh na patlie awh. 38 Cathut ni a
ngainae patetlah a kung a paw sak. Cati pueng
hai amamouh phun patetlah a kung a paw sak.
39 Moi pueng koung kdvan hoeh. Tami moi alouk,
moithangnaw e moi alouk, tanga moi alouk, tava
moi alouk, alouklouk lah ao awh. 40 Kalvan
tak ao teh talai tak hai ao. Hatei, kalvan tak e
bawilennae phun louk, talai e bawilennae hai
phun louk lah ao. 41 Kani e bawilennae alouk,
thapa e bawilennae alouk, asi e bawilennae
alouk, alouklouk lah doeh ao awh. Asi buet
touh rip e a bawilennae hai kdvan hoeh. 42 Hot
patetvanlah kadoutnaw e boutthawnae teh ao.
Tak teh pattie navah ka pawk thai e lah ao. Thaw
toteh ka pawk thai hoeh e lah bout a thaw han.

43 Patie navah bari awm hoeh. Bout thaw toteh
a bawilen. Patlie navah tha a youn, bout thaw

toteh bahu a o. 4 Pakawp navah talai tak lah a
0, bout thaw toteh muitha tak lah ao. Talai tak
alouk, muitha tak alouklah ao. 45 Cakathoung
ni, apasueke tami Adam teh kahring e lah ao.
A hnukteng e Adam teh kahringsakkung Muitha

doeh. 46 Muitha tak ahmaloe awmhoeh. Talai
tak hmaloe ao. Hathnukkhu muitha tak ao.
47 Ahmaloe e tami teh vaiphu hoi sak e talai tami

doeh. Apdahni e tami teh kalvan kho hoi ka tho
e Bawipa doeh. 48 Vaiphu hoi sak e tami teh
hote vaiphu tami patetlah ao awh. Kalvanlae
taminaw teh hote kalvanlae tami patetlah ao
awh han. 49 Maimouh teh vaiphu tami e meilam
sin e patetlah kalvanlae meilam hai sin van awh

han.

Boutthawnae dawk tanae
50 Hmaunawnghanaw, thi hoi tak ni Cathut

uknaeram coe thai mahoeh. Ka pawk thai
e ni ka pawk thai hoeh e coe thai van ma-
hoeh. 51 Hrolawk na dei pouh han, maimouh
pueng koung ip a mahoeh. 52 Hatei, a hnuk-
teng e mongka ueng torei teh, tawkkadekca
dawk maimouh pueng teh mitpalap vah koung
kathung awh han. Mongka ueng lawk thai toteh
kadout tangcoungnaw ka pawk thai hoeh e lah
a thaw awh han. Maimouh pueng hai koung
kathung awh han. 53 Atu ka pawk thai e ni
ka pawk thai hoeh e a khohna han. Kadout

thai e ni kadout thai hoeh e a kdmahrawk han.
>4 Ka pawk thai e ni ka pawk thai hoeh e lah,

kadout thai e ni kadout thai hoeh e a kAmahrawk
toteh, duenae teh tdnae ni a payawp toe telah

Cakathoung ni a dei e a kuep han. 55 Oe duenae
nange sue teh nd ne. Oe phuen, nange tdnae
teh nane ao. 56 Duenae sue teh yon doeh. Yon
thaonae teh kdlawk doeh. 57 Maimae Bawipa
Jisuh Khrih dawk hoi, maimouh tdnae na ka poe
kung, Cathut teh pholen awh.

58 Hatdawkvah, ka pahren e hmaunawng-
hanaw, Cathut thaw na tawk awh e aphu a talue
poung tie na panue awh dawkvah, na lungcak
sak awh. Rawm laipalah Cathut e thaw dawk
thapatho nateh panki awh.

16

Jerusalem kawhmoun hanlah poenae

1 Tami kathoungnaw han pasoumhno na
patung e dawkvah Galati ram e kawhmounnaw
lawk ka thui e patetlah nangmouh sak van a
loe. 2 Kai ka tho nah, bout cawng toung laipalah,
hnin sari touh dawk apasuek hnintangkuem vah
namamouh ni yawhawi na coe awh e patetlah na
hnopai sut pAkhueng awh. 3 Kai ka tho torei, na
ngai awh e tami koe, ca ka thut vaiteh nangmae
poehno Jerusalem kho thak sak hanelah ka
patoun han. 4 Kai hai cei hanelah awm pawiteh
ahnimouh hoi rei ka cei han.

Pawl kahlawng ceinae

> Masidonia ram lahoi nangmouh koe ka tho
han, bangkongtetpawiteh, Masidonia ram lahoi
doeh ka cei han. 6 Nangmouh koe dawngdeng
ka o han rah. Kasik thapa thung teh nangmouh
koe ka o0 han mue. Nangmouh ni na thak awh
han doeh telah ka pouk. 7 Atu dueng nangmouh
na hmu hanelah ka ngai e nahoeh. Bawipa ni
atueng na poe pawiteh nangmouh hoi ka saw lah
ka o hane ka ngaihawi. 8 Pentikos hnin totouh
Efisa kho ka o han. 9 Bangkongtetpawiteh, aphu
kaawm poung e thaw ka tawk thai nahanlah kai
hanlah takhang paawng lah ao. Hatel na ka
ngang e taminaw hai ao. 10 Timote nangmouh
koe tho pawiteh, takinae a tawn hoeh nahan,
khenyawn awh. Ahni hai kai patetlah Bawipa e
thaw doeh a tawk. 11 Api nang ni hai hnephnap
awh hanh. Kai koe bout a pha thai nahan
kahawicalah thak awh. Ahni hoi hmaunawngha
alouknaw kai ni ka ngaihawi han. 12Ka nawngha
Apollos teh, hmaunawnghanaw, hoi nangmouh

koe cei hanelah, pasawt laihoi ka dei pouh ei, atu
cei hanelah khoeroe ngaihoeh. Hmalah kavoe
pawiteh a cei han doeh.

Ahnoungpoung thapoenae

13 Kéhruetcuet lahoi ring awh. Yuemnae
dawk kacaklah kangdout awh. Tongpa katang
lah awm awh. Na thasai sak awh. 14 Bang hno
na sak e pueng lungpatawnae lahoi sak awh.

15 Hmaunawnghanaw, Stiven imthung teh
Akhaia ram thung dawk aluepaw lah ao teh,
tami kathoungnaw e thaw tawknae dawk a
kdhmoun e hah na panue awh. 16 Ahnimanaw
e uknae hai thoseh, kaimouh hoi thaw rei ka
tawk e tami pueng e uknae hai thoseh na panue
awh nahanlah ka kahei. 17 Stiven, Fortunatas,
Akhaikas tinaw a tho awh dawkvah ka lung-
hawi. 18 Bangkongtetpawiteh, nangmouh ni na
khetyawt awh teh, kuepcing hoeh rae naw, bout
na kuep sak awh dawkvah, kai hoi nangmae lung
tha a dam sak awh toe. Hot patetlah e taminaw

hah daw awh. .
19 Asia ram e kawhmounnaw ni nangmouh

kut na man awh. Aquila hoi Priscilla ni ama
im kaawm e kawhmoun hoi Bawipa dawk nang-
mouh pueng kut na man awh. 20 Hmaunawngha
pueng ni kut na man awh. Buet touh hoi buet
touh kathounge kadpaconae lahoi kut kdaman
awh.

21 Kai Pawl ni kut mannae ca hah ka kut
hoi ka thut. 22 Apihai Bawipa Jisuh Khrih
lungpataw hoeh e tami, ahni teh thoebo lah
awmseh. Bawipa teh a tho toe. 23 Maimae
Bawipa Jisuh Khrih e lungmanae teh nangmouh

koe awm lawiseh. 24 Kaie lungpatawnae teh
Khrih Jisuh thung kaawm e nangmouh pueng
koe awm lawiseh. Amen.

